
Re Pize, re Venexe combattue,

Naveghæ mille votte per perdue;

Re terre là pe re marinne greghe;

Re Cittæ dominæ; re Grecie intreghe.

 

7.

Ri agni intanto, e ri lustri

Vozando ro sò corso

Con nobile trascorso 

Duoi personaggi Illustri 

Segneremmo[1] in brevissimo discorso;

Trà ri Doria un Andria

Reverio da pertutto à son de cria;

Un Ambruoexo in ri Spinnora stupendo,

In guerre formidabile, e tremendo,

Onde ra Famma fà tenti schiamassi

Fin à ro Ce da ri paeixi bassi.



8.	

Lunga ordenansa, e bella	

D'Antighi in guerra Orlandi;	

In governi, e comandi	

Da dane in croppa, e in sella	

A ri Catuin chiù savij, e memorandi;

Fæti tutti d'un taggio,	

Boin pe ra Patria à mettese à bersagio,




	↑ Segnermemo

